
PUASA DAN KETAKWAAN 

27 FEBRUARI 2026 / 09 RAMADAN 1447H  

ـنْ نُهُ وَنَسْتَغْمَدُهُ وَنَسْتَعِيْاَلْحَمْدُ لِلّهِ نَحْ فِرُهُ. وَنَعُوذُ بِالِله مِنْ شُرُورِ أَنْفُسِنَا وَمِ

 ا هَادِيَ لَهُ. يُضْلِلْ فَلَ ا مُضِل� لَهُ وَمَنْيَهْدِهِ الُله فَلَ سَي�ئَاتِ أَعْمَالِنَا. مَنْ

شَرِيكَ لَهُ، وَأَشْهَدُ أَن� سَي�دَنَا مُحَم�دًا عَبْدُهُ  الَالُله وَحْدَهُ  ال� اِلَهَ إِ الَأَشْهَدُ أَنْ 

 وَرَسُولُهُ.

 اَللّهُم� صَل� وَسَل�مْ عَلَى سَي�دِنَا مُحَم�دٍ وَعَلَى آلِهِ وَأَصْحَابِهِ أَجْمَعِينَ. 

 أَم�ا بَعْدُ،

 كُمْ وَإِي�ايَ بِتَقْوَى الِله، فَقَدْ فَازَ الْمُت�قُونَ.ت�قُوْا الَله وَأُوصِيْاِفَيَا عِبَادَ الله، 

Bertakwalah kepada Allah  dengan sebenar-benar takwa, laksanakan 

segala perintah-Nya, dan tinggalkan segala larangan-Nya. Mudah-mudahan kita 

diberkati Allah  di dunia dan akhirat. 

 

 



 

Sidang Jumaat yang dirahmati Allah Taala 

 Alhamdulillah, kita berada pada minggu kedua bulan Ramadan al-Mubarak. 

Antara tujuan utama Allah Taala memfardukan ibadah puasa ialah untuk mendapat 

ketakwaan. Firman Allah  dalam surah al-Baqarah ayat 183:  

يَا أَي�هَا ال�ذِينَ آمَنُوا كُتِبَ عَلَيْكُمُ الص�يَامُ كَمَا كُتِبَ عَلَى ال�ذِينَ مِن 
لَعَل�كُمْ تَت�قُونَ قَبْلِكُمْ   

Yang bermaksud: “Wahai orang yang beriman! Kamu diwajibkan berpuasa 

sebagaimana diwajibkan atas orang yang dahulu daripada kamu, supaya kamu 

bertakwa.” 

 Dalam sejarah, Allah  mengutuskan para Rasul, bertujuan untuk 

menegakkan akidah tauhid dan seruan ketakwaan sebagaimana kisah Nabi Nuh 

Alaihissalam yang dirakamkan dalam surah al-Syu’ara’ ayat 105 hingga 110 yang 

bermaksud:  

 “(Demikian juga) kaum Nabi Nuh telah mendustakan Rasul-Rasul (yang 

diutus kepada mereka.). Ketika saudara mereka - Nabi Nuh, berkata kepada 

mereka: “Hendaknya kamu mematuhi suruhan Allah dan menjauhi laranganNya”. 

“Sesungguhnya aku ini ialah Rasul yang amanah, (yang diutus oleh Allah) kepada 

kamu”. Oleh itu, takutilah kamu akan (kemurkaan) Allah, dan taatlah kepadaku. 

“Dan aku tidak meminta kepada kamu sebarang upah mengenai apa yang aku 



 

sampaikan (dari Tuhanku); balasanku hanyalah terserah kepada Allah Tuhan 

sekalian alam”. “Maka dengan yang demikian, takutilah kamu akan (kemurkaan) 

Allah, dan taatlah kepadaku”. 

 

Sidang Jumaat yang dimuliakan, 

Secara umumnya, takwa bermaksud kesungguhan mentaati perintah Allah 

dan menjauhi larangan-Nya. Seorang lelaki pernah bertanya kepada Abu Hurairah

 mengenai maksud takwa. Maka beliau bertanya kembali, mafhumnya, 

“Pernahkah engkau melalui jalan yang berduri? Apakah yang engkau akan 

lakukan?” Jawab lelaki itu, “apabila aku melihat jalan berduri, aku akan 

mengelaknya, atau melangkahinya, atau berhenti (berhati-hati) daripadanya.” Abu 

Hurairah  berkata, “itulah yang dinamakan takwa.” 

 

Antara kepentingan takwa, ialah membina benteng dalam jiwa manusia 

daripada melakukan kemaksiatan, sama ada secara terbuka di khalayak ramai, 

apatah lagi ketika bersendirian. Firman Allah  dalam surah al-Anfal ayat 29:  

يَا أَي�هَا ال�ذِينَ آمَنُوا إِن تَت�قُوا الل�هَ يَجْعَل ل�كُمْ فُرْقَانًا وَيُكَف�رْ عَنكُمْ سَي�ئَاتِكُمْ 
 وَالل�هُ ذُو الْفَضْلِ الْعَظِيمِ  ۗ◌ وَيَغْفِرْ لَكُمْ 



 

Yang bermaksud: “Wahai orang yang beriman! Jika kamu bertakwa kepada 

Allah, nescaya Ia mengadakan bagi kamu (petunjuk) yang membezakan antara 

yang benar dengan yang salah, dan menghapuskan kesalahan-kesalahan kamu, 

serta mengampunkan (dosa-dosa) kamu. Dan Allah (sememangnya) mempunyai 

limpah kurnia yang besar.” 

 

Sidang Jumaat yang dimuliakan,  

 Sesungguhnya, ibadat puasa merupakan kaedah terbaik untuk mencapai 

takwa dan membina benteng pertahanan daripada melakukan maksiat. Dalam 

Sunan Abu Daud, Rasulullah صلى الله عليه وسلم bersabda yang bermaksud:  

“Puasa adalah perisai (daripada perbuatan dosa). Apabila seseorang di 

antara kamu berpuasa, maka janganlah (sama ada  perbuatan ataupun 

percakapan) dia melakukan perkara keji dan janganlah dia melakukan perbuatan 

orang jahil. Sekiranya seseorang mengajaknya bertengkar atau menghinanya, 

maka hendaklah dia mengatakan: “Sesungguhnya aku berpuasa, sesungguhnya 

aku berpuasa.”  

 

 Daripada hadis ini, martabat tertinggi orang yang berpuasa ialah bukan 

sekadar menahan diri daripada melakukan perkara yang membatalkan puasa 



 

sahaja, tetapi meninggalkan perkara yang dilarang seperti perkataan keji dan 

pergaduhan sesama manusia. Antara keruntuhan akhlak umat Islam, ialah apabila 

ramai yang tidak menjaga lisan dalam berbicara, seperti menghina, mengejek, dan 

merendah-rendahkan orang lain. Ini jelas berlaku sama ada di sekitar kita, mahu 

pun di media sosial.  

Ada yang sanggup bersembunyi di sebalik identiti palsu semata-mata untuk 

menyebarkan fitnah dan pembohongan, walaupun ketika sedang berpuasa. Yang 

paling sedih, ada yang mengaku seagama dan sebangsa, tetapi dengan perselisihan 

fahaman politik, sanggup menghina bahkan berdusta. Dalam sebuah hadis riwayat 

Imam al-Bukhari, Rasulullah صلى الله عليه وسلم bersabda:  

 مَنْ لمَْ يَدعَْ قَـوْلَ الزُّوْرِ وَالْعَمَلَ بهِِ فَـلَيْسَ لِلهِّٰ حَاجَةٌ أَنْ يَدعََ طَعَامَهُ وَشَرَابهَ

Yang bermaksud: “Barangsiapa yang tidak meninggalkan perkataan keji (dusta) 

sebaliknya berterusan melakukannya, maka Allah tidak berhajat (tidak peduli 

pada puasa orang itu) walaupun  ia meninggalkan makan dan minumnya.” 

 

Umat Islam juga perlulah meninggalkan perkara yang melalaikan walaupun 

hukum asalnya adalah harus, seperti tidur berlebihan atau membuang masa 



 

menghadap media sosial dan menonton video di telefon bimbit.  Dalam Sunan Ibnu 

Majah, Rasulullah صلى الله عليه وسلم bersabda yang bermaksud:  

“Boleh jadi orang yang berpuasa itu tidak mendapat apa-apa daripada 

puasanya melainkan lapar dan boleh jadi orang yang berqiyam (menghidupkan 

malam dengan beribadah) itu tidak mendapat apa-apa daripada qiyamnya 

melainkan hanya berjaga malam.” 

 

Sidang Jumaat yang dirahmati Allah Taala, 

 Mengakhiri khutbah ini, marilah kita bersama-sama mengejar ketakwaan 

dalam bulan Ramadan. Ini hanya terlaksana apabila kita bukan sekadar berlapar 

dan dahaga, tetapi turut mendidik jiwa kita menjauhi sifat mazmumah (terkeji) 

sama ada dengan Allah , mahupun sesama manusia. Tingkatkan amalan sunnah, 

jauhilah perbuatan sia-sia dan elakkan daripada menghiris perasaan manusia lain.  

 K J I H G 

وَسَارعُِوا إِلىَٰ مَغْفِرَةٍ مِّن رَّبِّكُمْ وَجَنَّةٍ عَرْضُهَا السَّمَاوَاتُ وَالأَْرْضُ 

 أعُِدَّتْ للِْمُتَّقِينَ 



 

كُمْ بمِاَ فِيهِ مِنَ بَارَكَ اللهُ لىِ وَلَكُمْ فىِ القُرْءَانِ الْعَظِيمِ، وَنَـفَعَنىِ  وَإِ�َّ

الآَ�تِ وَالذكِّْرِ الحْكَِيمِ، وَتَـقَبَّلَ مِنىِّ وَمِنْكُم تِلاَوَتَهُ، إِنَّهُ هُوَ السَّمِيعُ 

لىِ وَلَكُمْ، وَلِسَائرِِ  الْعَلِيمُ. أَقُولُ  قَـوْلىِ هَذَا وَأَسْتـَغْفِرُ اللهَ الْعَظِيمَ 

الْمُؤْمِنِينَ وَالمؤُْمِنَاتِ، فاَسْتـَغْفِرُوهُ إِنَّهُ هُوَ الْمُسْلِمِينَ وَالْمُسْلِمَاتِ، وَ 

 الْغَفُورُ الرَّحِيمُ.  

 


